
0.0.1 kusinārasuttaṃ

0. sāvatthi nidānaṃ:

1. yassaṃ bhikkhave disāyaṃ bhikkhū bhaṇḍanajātā

kalahajātā vivādāpannā aññamaññaṃmukhasattīhi vi-

tudantā viharanti, manasikātumpi me esā bhikkhave

disā na phāsu hoti. pageva gantuṃ. niṭṭhamettha gac-

chāmi: "addhā te āyasmanto tayo dhamme pajahiṃsu,

tayo dhamme bahulamakaṃsu1. "

2. katame tayo dhamme pajahiṃsu: nekkhammavi-

takkaṃ, avyāpādavitakkaṃ, avihiṃsāvitakkaṃ. ime

tayo dhamme pajahiṃsu.

3. katame tayo dhamme bahulamakaṃsu2: kāmavi-

takkaṃ, vyāpādavitakkaṃ, vihiṃsāvitakkaṃ. ime tayo

dhamme bahulamakaṃsu.

4. yassaṃ3 bhikkhave disāyaṃ bhikkhū bhaṇḍanajātā

kalahajātā vivādāpannā aññamaññaṃmukhasattīhi vi-

tudantā viharanti, manasikātumpi me esā bhikkhave

disā na phāsu hoti. pageva gantuṃ. niṭṭhamettha gac-

chāmi: "addhā te āyasmanto ime tayo dhamme paja-

hiṃsu. ime tayo dhamme bahulamakaṃsu. "

1bahulīmakaṃsu - syākaṃ, pts
2bahulīmakaṃsu - syākaṃ, pts
3yassaṃ pana - machasaṃ.

5. yassaṃ bhikkhave disāyaṃ bhikkhū samaggā sam-

modamānā avivadamānā khīrodakībhūtā aññamaññaṃ

piyacakkhūhi sampassantā viharanti. gantumpi me

esā bhikkhave disā phāsu hoti. pageva manasikātuṃ.

niṭṭhamettha gacchāmi: "addhā te āyasmanto tayo dhamme

pajahiṃsu, tayo dhamme bahulamakaṃsu. "

6. katame tayo dhamme pajahiṃsu: kāmavitakkaṃ,

vyāpādavitakkaṃ, vihiṃsāvitakkaṃ. ime tayo dhamme

pajahiṃsu.

7. katame tayo dhamme bahulamakaṃsu: nekkham-

mavitakkaṃ, avyāpādavitakkaṃ avihiṃsāvitakkaṃ. ime

tayo dhamme bahulamakaṃsu.

8. yassaṃ bhikkhave disāyaṃ bhikkhū samaggā sam-

modamānā avivadamānā khīrodakībhūtā aññamaññaṃ

piyacakkhūhi sampassantā viharanti, gantumpime esā

bhikkhave disā phāsu hoti. pageva manasikātuṃ. niṭ-

ṭhamettha gacchāmi: "addhā te āyasmanto ime tayo

dhamme pajahiṃsu, ime tayo dhamme bahulamakaṃsū"ti.

